
Se cadra, digo algo que 
se teña como politica-
mente incorrecto, mais 
como do que se trata é de 
falar de literatura, enten-
da o lector que o punto 
de vista desde o que me 
manifesto só ten esa 
transcendencia: 
literaria. Vai 
máis alá de 
ideoloxías, in-
d ep e n d e n t e -
mente de que 
literatura e 
ideoloxía van 
i n t i m a m e n t e  
unidas. Así as 
cousas, teño 
que dicir que a 
literatura sobre 
a Guerra Civil 
está resesa. Os 
que lemos con 
asiduidade a li-
teratura de nós, 
notamos un ex-
ceso na devan-
dita temática. 
Xa lembra ao 
acontecido coa 
poesía social-
rrealista no seu 
momento, por 
moi sobada 
acabou ensu-
míndose e es-
gotándose de vez. 
Tanta novela, tanto li-
bro de relatos coa II Re-
pública, coa Guerra Civil 
e posguerra como eixes 

centrais, nin sequera pa-
no de fondo, son esfor-

zos dirixidos cara 
ao xa visto. Dá a 
sensación, como 
no libro que nos 
ocupa, que xa li-
ches nalgunha 
outra ocasión o 
que tes entre as 
mans. 

Con todo, reco-
ñecendo o intere-
sante que é o con-
texto histórico e os 
froitos que deu es-
te tema para a no-
sa literatura; cre-
mos que unha das 
razóns que poñen 
en evidencia a ve-
rosemellanza nos 
contidos é a ten-
dencia a simplifi-
car, talmente cultu-
ra cinematográfica 
hollywoodiense, en 
moi bos e moi ma-
los, sen termo me-
dio ou excepcións 
dun bando ou outro. 

Tópico típico. Típico tó-
pico. 

No balance de noticias 
positivas para este libro, 
dicir que Campos Romay 
procura dar renda solta á 
memoria recreando situa-
cións curiosas e cunha 
significación emocional 
que, entendemos, podería 
ser autobiográfica en 
moitos casos. Hai unha in-
tención de estilo. Quere 
darlle aos seus textos un 
plus de lirismo e emotivi-
dade. Aprofundar no ínti-
mo. O problema radica en 
que queda na intención. 
Os relatos avanzan con 
dificultade, sen ritmo, sen 
ese momento de atrac-
ción lectora, de captación 
que o xénero precisa pa-
ra dar atinado cunha ex-
posición completa, que 
encha na lectura. Os rela-
tos son como pequenas 
máquinas que precisan 
de aceite para traballar 
coa fluídez que se lles 
presupoñería. Aínda ven-
do que hai recursos para 
facela andar, non se acer-
ta no seu emprego. Real-
mente, é un libro que cae 
das mans. Nin emociona 
nin engancha. É insípido. 
Un pouco máis do mes-
mo, pero sen a calidade 
necesaria. 
CAMPOS ROMAY, Antonio, 
A ollada melancólica, Ed. 
Espiral Maior, A Coruña,  
PVP. 15 €

De novo volta a nós 
D. Álvaro Cunqueiro, o 
dono das aves canto-
ras na soidade do 
mundo. Louvado sexa 
D. Álvaro por me deitar 
no sentimento que 
non envellezo, que 
non me deixan os so-
ños, que con eles en-
trarei no paraíso, por 
me ensinar que as illas 
nacen dunha monda 
de laranxa que alguén 
deixou caer no mar. 
Que hai cotovías, pom-
bas de auga, amieiros 
de pluma, lúa tirada 
por peixes de prata. 
Por me dicir que Mer-

lín habita no meu 
país, que 

X e -
n e b r a  
significa a 
branca, a esplen-
dorosa entre os el-
fos, porque a noite vai 
coma un río e le temps 
s’en va, a nave máis li-
xeira, faise con pala-
bras. 

Chega desta xeira, 
no carro de Testis que 
conduce D. Manuel 
Lourenzo. Louvado se-
xa por nos facer unha 
nova achega ao pano-
rama literario galego: 
O hóspede escandina-
vo, un libriño de a pe-
nas sesenta páxinas 
editado por Espiral 
Maior Narrativa, no 
que nos dá a beber o 
éter do espello que 
nos fai intemporais,e 
nos permite percorrer 
o mito de Hamlet des-
de Elsinor, onde xa po-
de entrar o vento, a 
Mondoñedo; desde 
Shakespeare a Cun-
queiro, que nos fai 
compañeiros do prín-
cipe de Dinamarca, 

Horacios, que nos en-
sina que Ofelia é, de 
certo, unha pobre ra-
pariga morta, e dille a 
Ofelia tamén dixen 
Ofelia ao morrer, que 
camiña por Mondoñe-
do á par de D. Álvaro e 
este promete dar ao 
seu príncipe unha pa-
tria no vento, que sen-
tiu que chorou Hamlet 
en nós no enterro do 
autor mindoniense 
desde un abismo de 
tenrura, que nos infor-
ma do tempo e cir-
cunstancias da repre-
sentación d´O incerto 
Señor don Hamlet na 
Coruña, e por nos dicir 
que, nos incendios, o 
primeiro que hai que 

salvar é a identida-
de. El, Ma-

nuel Lou-
r e n z o ,  
que tan-
tas per-
soas foi. 

El, que 
desde Fe-
rreira de 
Valadou-
ro, a súa 
patria de 
nacencia, 
p r e t i ñ o  
da levíti-
ca cidade 
m i n d o -
n i e n s e ,  
ofreceu to-
do ao pa-
n o r a m a  
do teatro 
galego ata 
o punto de 

que este 
non se enten-

de sen o seu la-
bor como actor, 

dramaturgo, ensaísta, 
tradutor, director tea-
tral, poeta , narrador e 
autor de máis de 150 
obras dramáticas po-
las que ten recibido os 
máis importantes ga-
lardóns e recoñece-
mentos entre eles o 
Premio Nacional de 
Literatura Dramática 
do Ministerio de Cultu-
ra de España, O Pe-
drón de Ouro, O Pre-
mio Nacional de Artes 
Escénicas da Xunta e 
o Premio Álvaro Cun-
queiro. 

En O hóspede Es-
candinavo, Manuel 
Lourenzo fala de 
Hamlet e Cunqueiro, 
dous amados temas 
para el, fala pois de to-
do o humano e inza o 
vento de melancolía. 
LOURENZO, Manuel, O 
hóspede escandinavo, 
Ed. Espiral Maior, A 
Coruña, 2009,  
PVP.  10 €

En Xulio Ricardo Trigo 
temos a un autor catalán 
de orixe galega. Creador 
polifacético, desenvolve o 
seu labor como escritor, 
tradutor e artista plástico 
en Cataluña desde 1965. 
Non se trata dun escritor 
especificamente xuvenil 
senón que este tipo de 
obras conviven dentro da 
súa produción coa “narra-
tiva de adultos”. Pero a súa 
relación coa literatura é 
máis ampla e nela in-
clúense dende o xornalis-
mo cultural ata a docen-
cia de escritura creativa. 
Desde 2004, publica o 
blog El violinista celest 
sobre temas litera-
rios, artísticos e 
cinematográfi -
cos como forma 
de ter contacto 
directo cos seus 
lectores e de po-
ñer en orde as 
súas cousas. 

Xerais, na súa 
colección “Fóra 
de xogo”, tráe-
nos a última no-
vela xuvenil de 
Trigo, A paixón 
de Alexandra, 
unha historia de 
amor aos libros 
e á literatura, de 
amizade e de 
aventura am-
bientada en 
Barcelona. Estes 
temas mes-
túranse na no-
vela co da inte-
gración dos in-
migrantes, a 
amizade, a mú-
sica ou o alco-

holismo. Outra obra súa 
que tamén podemos ler 
en galego é A desapari-

ción de Evelyn (Gala-
xia, 2001). 

O libro é a his-
toria da amizade 
que nace entre 
Alexandra e a súa 
nova amiga Eva, 
que lle descubrirá 
o apaixonante 
mundo do boo-
kcrossing, de como 
ese cruzamento de 
libros casual se po-
de converter nunha 
aventura paixonal. 

Alexandra, a pro-
tagonista, é unha 
amante lectora de 
Haruki Murakami (o 
reservado escritor 
que os alumnos do 
Premio San Clemente 
conseguiron traer a 
Galicia en 2009), pero 
na súa afección lectora 
crúzase a obra da escri-
tora arxentina Alejan-
dra Pizarnik que desata 

nela unha auténtica 
paixón lectora. Nos poe-
mas de Pizarnik, presentes 
na novela, a protagonista 
atopa o seu alter ego e isto 
produce nela unha viven-

cia literaria ata daquela 
descoñecida. 

Asemade, Alexandra es-
tablece unha relación co 
seu compañeiro de institu-
to Ricard que foxe dos 
convencionalismos de ro-
mances merengóns pre-
sentes en moitas novelas 
xuvenís. Álex é unha ado-
lescente que decide e vai 
ser ela a que marque os 
tempos nunha relación 
que nace caprichosamen-
te, sen ir a remolque do 
compoñente masculino 
da parella. Tamén é orixi-
nal a distancia sentimen-
tal entre os dous, sen 
paixón nin namoramento. 

Xulio Trigo gusta de le-
var o libro ao libro, de xei-
to que esta temática non é 
nova no autor, na súa ante-
rior novela xuvenil, Una 
lectora de Txèkhov (2006), 
Carla vai coñecer a vida 
do pasado a través da lec-
tura do autor ruso, e xa 
dez anos antes, na súa 
obra El misteri del Barri 
Gòtic (1996), tamén xuve-
nil, atopabamos tres ado-
lescentes afeccionados á 
literatura que a partir dun 
libro levan a cabo unha in-
vestigación e unha descu-
berta. 

Manifestamos a nosa 
queixa sobre a excesiva 
brevidade da novela, qui-
zais se podería falar dun-
ha certa precipitación no 
remate dunha historia que 
nos deixa con ganas de 
máis páxinas. 
TRIGO, Xulio Ricardo: A 
paixón de Alexandra; Ed. 
Xerais, Vigo, 2010,  
PVP.  10, 48 €

